
W'eemaanwa ushagaawwa

% Yasuu'ii ikwiriyaatayeeh dehaay, «Tumaagnaay
oodehay sakseent na kassoohoob eefeen. Laakiin
w'ayiisooh abiiyeeh tumaagnaay sakiini idhikw!

% Een imoormiyi idabalooya maagnaayt sakistiika,
baruuh t'alaatiyooh aweeb hakwiriit, ibhariib
dhibiiniyeek hanyiis.

% Hisaabookna d'iina! Usanuuk maagnaayt
sakiiniyeek, tikwikwa, it'agiireek aree afooyaa!

% Baruuh asarama doora oomb'ay aglitiiniyeek han,
dehook agartiit, <Afooyaheeb, ani amaag sakan!»
indiyuuk, masi baruuk afootiniyeet toonaati.» idi.

% Ilinguumiya bariiyooh dehaay, «W'iimaanoon
shaawal!» idiin.

% _aakiin W'ankwana «Aan baraakna iimaan dis
isinfaayt habbaati haddiib tibariineek, oon whindi
ubidhdhigil, <Fitaka! Oobhariib yakaa!» tiyadneek,
eemsiiwhookna.» idi.

O «Ukiraay kinaayuukna tum'adaytii tari ureewii
it'agiirhoob, <Eetaneena! Daayiib s'aya, m'ariit tamaay
kiddiina han?

% Abadan een kiddiina. Ushagaay dehaay <Naat
m'ariit soomira, malyaab tamtay gw'itay!» indi.

%% Ushaggaay tari ukiraaykina shagaayooh
daayeenhoob, hamaad ka'astehaliyaan han?

'Y Baraakna han kastooh Ukwaasana harriiweet toona
sakteena door, Hinin afray kishiyaaba. Ukwaasana
harriiweet toona sakna, weet sakaab kinki»
ugarooyook dehaay diinal» idi.

Tamin da bhadhiyay

" Yasuu'a Oorshaliim Algudis beeti sakee,
Saamraabwa Jaliilwa eebtikeeh hasamiya.

'2 Dhiwaab galib shuumiyaneeb oodoor, bhadh iibriin
tamin da barooh y'ashishniit isgiini ingadna.

'% Baraah tageega hissi, «Yasuu'a, W'ankwanaayuun!
Arhamaahoon!» idiin.

' Yasuu'a bareeh ishbibt, «Difna! Igarooyookna
ifagiiriya rhisaanal» idi. Baraah idifnahoob inhasna.
1> Gaal bareesooh in'ireet toona rhiyanhoob,
Ukwaasana hamdee y'agar.

'® Baruuh Yasuu'iib iragadaayi suurii dhibiyaayt,
yhamid. Uun uutak aree Saamriibu.

Y Yasuu'a, «Tamin da n'iraab kiikeen han? Aaraw
keeyaan?» idiit raatiya.

¥ «Oon barooh ugirbaab baakaay, weer y'eetiit,
Ukwaasana yhammiid hooy kiihaay han?

Ukwaasanaayt had'aayi

% Fariisi ingali, Ukwaasanaayt had'aayi naadoor
eetniyeeb Yasuu'a sakanaayaan. Baruuh,
«Ukwaasanaayt had'aayi baraakna rhiteeneena Kitti.
“! Batuuh Beetee, tuuntee> eeyadneena kitti.
Ukwaasanaayt had'aayi gwadookna teefi.» idi.

% Malyaab ikwiriyaatayeeh dehaay, «Door y'i indi,
baraakna gaat yin W'aadami Oor rhiti tehariwneeb,
laakiin karhitaana.

2% Gal bareeyookna dehaay, <Beentooy shibibna! Tooy
shibibna!» Laakiin baadifna, baaraamna! tittiyoodiin.
2% Utalaw teebri kasteesooh talawiiniinaayt, W'aadami
Oor han yint hooy it'agiireet teefi.

% Laakiin hankaay laadim timgwarhiyeet toonaati,
amseeneeb idehayi aree titoorriibeet toonaati.

% Noohiib udamaaniib tikeet tunaatiit, W'aadami Oori
damaaniib han bak tikati.

%’ Been udamaan uudehay hooy tamiin, gw'iin,
iid'irna. Nooh tufalluukaatiib daayaneeb oodoor,
uukwaan eeyaayt oodehay iyhi.

% Tari Luutiib udamaaniib han, oon tiiteet tiki.
Uudehay tamiin, gw'iin, iidlibna iyiyna, y'iidna,
iid'irna,

#® laakiin tooyiint Luut Sadoomeeh ifir'eeb,
Ukwaasana tibreetee n'eet dehaay isiisyaam, oodehay
kassooh tidaar.

% W'aadami Oor lawiinihoob, Oon tiiteet iikti tindi.
%! Beet tooyiin ugawi kehii eefeeb, ugawiib itkwiit
toona tiyharriiweet kiiyhi! M'adaytiib daayiiniib aree
har'a kii'agar!

% Luutiit tutakati dehaay tikeet toona sh'aanal

% Ugarooyooh danbiib, been ugarooyooh kwidhshi
indi, ugarooyooh kwidhshiiniib aree ugarooyooh
idaab indi.

% Ani andihookna, been whawaad maloobka gaal
n‘aaliib daaya eeyadna. Uungaal yakamiini, uuraaw
itoo'iish.

% Maloot m'atka hiddaab gaat riyaatiib huugi
eeyadna, tuungaat yakamtini, tuuraaw titoo'iish.

% Malooh da gaat m'adaytiib daayeen, uungaal
yakamiini, uuraaw itoo‘iish.» idi.

%! Ikwiriyaatay barooh sakanaayaan, «Naamhiin iikti
tindi, W'ankwanaayuunay?» idiin. Yasuu'a,
«T'ayaanaay b'anoob kehii kwimeen.» idi.



